
Dont le vaincu receuoit telle gloire 

Que le vaincueur helas, qui euſt peu croire 

Quelle euſt durè 

Si peu de temps, ny que ieuſſe endurè 

Si longuement mal ſi deſmeſurè

Sans ſouffrir mort.
Helas iugez (mes dames) ſi ſon tort 

Neſt pas egal a lamour qui trop fort 

Mon cueur tormente. 

Et ſi autant ne ſuis leale amante 

Comme il eſt faulx, dont ſi ie me lamente 

Iay bien raiſon.

En me cuidant tromper par trahyſon 

Luy meſme a beu ceſte amere poyſon 

Qui tant le bleſſe.

Il eſt puny par beaulte et rudeſſe 

Mais ſon ennuy n’amoindriſt ma triſteſſe, 

Car ſon cueur laſche

